
Яшчэ адзін прэтэндэнт на пасаду прэзідэнта Беларусі, начальнік сектара 
знешнеэканамічнай дзейнасці ААТ “Віцебскі плодаагароднінны камбінат” Сяр-
гей Рыжоў, заявіў аб спыненні збору подпісаў і зняцці з выбарчай кампаніі. Пра 
гэта гаворыцца ў заяве Рыжова, распаўсюджанай 21 кастрычніка.

Аб’явА

Да выбараў вышэйшай дзяржаўнай асобы Рэспублікі Беларусь яшчэ цэлых два месяцы, а вынік галасавання вядо-
мы ўжо загадзя. І ніхто ў гэтым выніку не сумняваецца: ні адданы Лукашэнку электарат, ні старшыня Цэнтральнай вы-
барчай камісіі, ні вышэйшае ці ніжэйшае кіраўніцтва, ні апаненты існага рэжыму, ні думаючыя выбарнікі, ні сам “усена-
родна абраны”.

Позна ўвечары 18 кастрычніка ў Віцебску 
быў затрыманы Алесь Галавань — сябра 
ініцыятыўнай групы Аляксея Міхалевіча. 
Прыблізна апалове дзесятай ён вяртаўся 
дахаты пасля збору подпісаў.

Да спадара Галаваня ў двары дома, дзе 
ён жыве, падыйшлі двое міліцыянтаў і 
запатрабавалі праехаць з імі ў Першамайскі 
РАУС, патлумачыўшы пры гэтым, што зборш-
чык подпісаў здаецца ім падобным на вы-
шукваемага злачынцу.Пасля вобшуку, пад 
час якога адабралі бел-чырвона-белы сцяг, 
Алеся Галаваня завезлі на медычны агляд, дзе 
зрабілі тэст на ўтрыманне ў крыві алкаголю. 
Калі тэст паказаў цвярозасць актывіста, яго 
адпусцілі з умовай з’явіцца 19 кастрычніка ў 
14:00 да следчага.

І калі вы мне скажаце, што такая 
сітуацыя з’яўляецца натураль-
най, я з такім адказам не пагаджу-
ся. Мадэль Лукашэнкавага дзяр-
жаватварэння  стала невідочнай 
пасткай не толькі для ягоных 
супернікаў, але, найперш, для яго 
самога. Адсутнасць альтэрнатывы 
ў палітычным жыцці ўспрымаецца 
прыхільнікамі рэжыму, як пера-
мога над супернікамі. Але, вя-
дома, адзінаўладдзе прыводзіць 
да застою і выраджэння, бо су-
пярэчыць асновам жыцця і за-
конам філасофіі. Колькі разоў 
еўрапейская гісторыя за апошняе 
стагоддзе засведчыла згубнасць 
падобнага роду здумлення не 
толькі для насельніцтва пэўнай 
краіны, але і для ўсяго свету. 
Толькі беларусаў гэта так нічаму і 
не навучыла.

Эйфарычнае адчуванне перма-
нентнай перамогі над ненавісным 
светам еўрапейскай дэмакратыі, 
што ледзьве замаячыў над Бе-
ларусяй у пачатку 90-х гадоў, 
не дазваляе ўладатрымаючым 
аб’ектыўна ўспрымаць наступ-
ствы свайго ўплыву на абыва-
цельскую свядомасць. А ў тым, 
што гэты ўплыў адназначна 
негатыўны, можна пераканац-
ца пад час збору подпісаў праз 

непасрэднае кантактаванне з 
выбарнікамі.

Мне падаецца ні сама ўлада, ні 
ейны электарат не разумеюць 
паталогіі таго стану, да якога яны 
давялі сябе і ўсё насельніцтва. 
Ва ўсіх дэмакратычных краінах 
выбары-гэта час спадзеваў на пе-
рамены да лепшага, на новыя па-
дыходы, перспектывы, развіццё, 
прагрэс, актывізацыю грамад-
скай свядомасці, абуджэнне ўсіх 
сфераў чалавечай дзейнасці, 
з’яўленне новай палітычнай 
фігуры, з якой атаясамляюцца 
абавязковыя змены ў палітычным 
жыцці...

У тутэйшай жа сітуацыі - гэта 
страх, застой, разгубленасць, 
боязь пераменаў, узрастан-
не негатывізму і агрэсіўнасці( 
вядомыя некалькі выпадкаў 
збіцця збіральнікаў подпісаў), 
не выяўленне, а хаванне сваіх 
перакананняў і поглядаў, падсвя-
домае згуртаванне не вакол разу-
мнейшых і больш перспектыўных, 
а вакол уладутрымаючых. Такая 
сітуацыя ўжо сама па сабе мусіць 
стымуляваць пошук выйсця, бо 
вядзе да поўнага выраджэння, 
апатыі, зніжэння самога тонусу 
жыцця, без якога немагчымы на-
туральны рух наперад.

Распавяду пра выпадак, які 
выдатна ілюструе стан тутэйша-
га насельніцтва і вынік працы 
тутэйшай улады. На маю пра-
панову падтрымаць дэмакра-
тычнага кандыдата, мужчына, у 
самым росквіце фізічных сілаў і 
працоўнага досведу, адмовіўся, 
спаслаўшыся на ўжо пастаўлены 
ім за Лукашэнку подпіс. Я сказаў, 
што гэта не можа быць падста-
вай для адмовы ў пастаноўцы 
подпісу за іншых кандыдатаў. 
І, як сапраўдны дэмакрат, ён 
мусіць падтрымаць як мага боль-
шую колькасць прэтэндэнтаў. 
Спачаткцу ягоны адказ мяне 
збянтэжыў:”Я-ніхто”. Але разам 
з тым, ён усё расставіў па сваіх 
месцах.

У беларускага філосафа 
Валянціна Акудовіча ёсць такі 
радок:”Вусцішнасць быцця ў тым, 
што быць больш трагічна, чым не 
быць.” І калі чалавек сцвярджае, 
што ён - ніхто, то гэткім чынам ён 
фармальна пазбаўляе сябе ўсёй 
адказнасці за тое, што адбываец-
ца ў краіне. Але гэткае ўнікненне 
жыцця насамрэч не здымае з яго 
ніякай адказнасці за падзеі, што 
адбываюцца навокал. Наадва-
рот, ніякая грамадская падзея 
раптам узніклая і абрынутая на 

чалавека, не з’яўляецца звонку. 
Як кажа спадар Акудовіч: “...калі 
я мабілізаваны на вайну, гэта і 
ёсць мая вайна, я вінаваты ў ёй, я 
яе заслугоўваю..., выходзіць, я яе 
выбраў, стаў яе саўдзельнікам”. 

Улада праз свае заявы і дзеянні 
складае з грамадзянаў усялякую 
адказнасць за іхнюю  палітычную 
і сацыяльную бяздзейнасць. 
І гэта можна зразумець: такія 
паводзіны насельніцтва-ёсць га-
рантыяй доўгатрываласці ўлады. 
Але разам з тым-гэта ёсць гаран-
тыяй абавязковых праблемаў, 
якія ўзнікнуць у бліжэйшай 
перспектыве з-за зніжэння гра-
мадскай актыўнасці не толькі ў 
палітычнай, але і эканамічнай, і 
культурна-адукацыйнай сферы...

Самая парадаксальная рэч існай 
сітуацыі -тутэйшы чалавек і ту-
тэйшая ўлада нічога не абіраюць, 
бо няма каму абіраць. Адсутнас-
цю альтэрнатывы, яны змусілі 
сябе на абавязковае скананне. 
І справа тут толькі ў часе. Траге-
дыя ўсяго беларускага народа 
палягае ў тым, што губляецца 
час, ствараюцца новыя, штучна 
народжаныя ўладай праблемы, 
якія запатрабуюць дадатковых 
сродкаў і высілкаў. 

Рэдактар.

“Я - нІхТо…”

Прэтэдэнт на пост прзідэнта ад Партыі 
БнФ Рыгор Кастусёў наведаў Віцебск 12 
кастрычніка. З 15:30 да 18:00 ён, разам з 
сябрамі сваёй ініцыятыўнай групы, збіраў 
подпісы на пікеце каля “Сіняга дома”.

“Мая ініцыятыўная група, 
членам якой з’яўляюся і я, 
спыняе збор подпісаў, не 

набраўшы ўстаноўленай колькасці для 
рэгістрацыі мяне ў якасці кандыдата на 
пасаду прэзідэнта Рэспублікі Беларусь”, — 
растлумачыў Рыжоў. Ён лічыць, што пры-
чына гэтага не толькі ў малой колькасці 
і малым вопыце яго ініцыятыўнай гру-
пы, але і ў адсутнасці дастатковага 
фінансавання, а таксама ў “націску з боку 
дзейнай улады”. Разам з тым Рыжоў за-
даволены асабістымі вынікамі, працай 
і дапамогай людзей, якія яго акружалі, 
рэакцыяй на яго намеры, заявы і артыку-
лы ў СМІ. Паводле яго слоў, рашэнне аб 
зняцці з выбараў было прынятае сумесна 
з лідарамі ініцыятыўнай групы.

Ён лічыць памылкай адсутнасць адзінага 
кандыдата ў якасці альтэрнатыўнай 
фігуры Аляксандру Лукашэнку. Рыжоў па-
ведамляе аб сваіх планах распачаць пра-
цу па адкрыцці грамадскага міжнароднага 
дабрачыннага фонду “Спадчына народаў 
свету” і па стварэнні палітычнай партыі 

“Белая Русь”.
У апублікаваным 18 кастрычніка 

інтэрв’ю інтэрнэт-газеце naviny.by Сяргей 
Рыжоў паведаміў, што раней прафесійна 
палітыкай не займаўся. Пры гэтым ён не 
стаў рабіць прагнозы адносна наступ-
ных крокаў у перадвыбарнай кампаніі. 
“Але калі тэндэнцыя па зборы подпісаў 
захаваецца, планую сабраць 105—110 
тысяч подпісаў”, — заяўляў ён.Рыжоў 
таксама паведаміў, што падтрымліваў 
Аляксандра Лукашэнку з першых дзён 
яго прэзідэнцтва. “Аднак прайшоў час — і 
цяперашні этап развіцця Беларусі харак-
тарызуецца развалам эканомікі, укара-
неннем карумпаванасці і сямейнасці ў 
створанай прэзідэнтам вертыкалі, нявы-
будаванай пазіцыяй, кіданнямі ад аднаго 
партнёра да іншага, ад аднаго абяцання 
да процілеглага, стратай аб’ектыўнасці 
ў ацэнцы сітуацыі, неабдуманымі і 
запозненымі рашэннямі ўнутраных 
пытанняў”, — гаварыў ён. Такім чынам, за-
раз у выбарчай кампаніі ўдзельнічаюць 
14 прэтэндэнтаў у прэзідэнты Беларусі.

сяргей рыжоў адмовіўся 
ад далейшай барацьбы

рыГор кастусёў 
наВедаў Віцебск

Нягледзячы на холад і залеву, якая за гэты 
час шматкроць абрыналася на паўночную 
сталіцу, каля пікета паступова збіраліся людзі, 
часам успыхвалі досыць вострыя дыскусіі.
Пасля Віцебска спадар Кастусёў накіраваўся 
ў Воршу.

•	 Каб	 атрымліваць	
кожны	 нумар	 газеты	
«Покліч	волі»	паведаміце	
рэдакцыі	аб	гэтым	–	зрабіце	
бесплатную	падпіску.	Калі	
не	 жадаеце	 атрымліваць,	
то	таксама	патэлефануйце	
ў	рэдакцыю.
•	 Рэдакцыя	 «Покліч	

волі»	 	 змяшчае	 бясплат-
ныя	абвесткі	 чытачоў	вы-
дання.	Дзеля	размяшчэння	
абвесткі	 патэлефануйце	 ў	
рэдакцыю.
•	 Калі	 парушаны	

вашы	 правы	 спажыўца,	
працаўніка,	 то	 даем	
эфектыўныя	 парады	 па	
абароне	 права	 і	 пошу-
ку	 бясплатных	 юрыстаў.	
Звяртайцеся	 на	 адрас	 га-
зеты	«Покліч	волі».
•	 Рэдакцыя	 запрашае	

да	 супрацоўніцтва	 неабы-
якавых	 грамадзян.	 Вашы	
навіны,	 паведамленні	 –	
нашая	 падзяка.	 Словам,	
сувенірам.

бібліятэка на 
продаж

У Віцебску за 700 мільёнаў рублёў з 
аўкцыёну прададзены былы будынак 
Віцебскай абласной дзіцячай бібліятэкі 
імя н. К. Крупскай. 

Двухпавярховы цагляны будынак па адрасе 
вул. Леніна, д. 48а плошчай 484 квадратных 
метры быў выстаўлены на продаж уласнікам 
Дзяржаўнай установы «Віцебская абласная 
бібліятэка імя Леніна» 14 кастрычніка. Пачат-
ковы кошт складаў 215 793 587 рублёў.

У выніку гандлю будынак, разам з правам 
арэнды ўчастку на 50 гадоў, быў прададзе-
ны за 700 мільёнаў рублёў без якіх-небудзь 
умоў. Гэта значыць:новы ўладальнік мае 
права выкарыстоўваць яго цалкам па сваім 
меркаванні.

Віцебская абласная дзіцячая бібліятэка імя 
Крупскай была арганізаваная ў 1960 годзе на 
базе гарадской бібліятэкі, якая таксама насіла 
імя жонкі Леніна.

прыГарадная 
аўтастанцыя спыняе 
сВаё існаВанне

Прыгарадная аўтастанцыя Віцебску, якая 
размяшчаецца на скрыжаванні вуліцы 
Церашковай і Маскоўскага праспекта з 1 
лістапада спыняе сваё існаванне.

Аўтастанцыю зачыняюць з-за 
нерэнтабельнасці яе ўтрымання. Зараз усе 
рэйсы буду адпраўляцца з аднаго месцы - 
Віцебскага аўтавакзала.

 Для тых пасажыраў, хто прызвычаіўся 
адпраўляцца ў дарогу з канца Маскоўскага 
праспекта, рэйсавыя аўтобусы будуць рабіць 
прыпынак поруч з будынкам падатковай 
інспекцыі Першамайскага раёна - як раз на-
супраць былой аўтастанцыі. Калі ж вы гаран-
тавана жадаеце купіць квіток з месцам, лепш 
зрабіць гэта на аўтавакзале.

Амерыканскі часопіс «Esquire», які 
стварыў своеасаблівы, сэкс-атлас міру, 
назваў 19-летнюю ўраджэнку Віцебску 
Таццяну Дзягілеву самой сэксуальнай 
дзяўчынай Беларусі.

 Для  сэксуальнага атласа планеты Зям-
ля рэдакцыя паспрабавала абраць самых 
прывабных прадстаўніц 195 краін міру.

 Таццяна Дзягілева – дзяўчына, якая 
прэзентуе Беларусь, - сусветна вядомая 
мадэль. Нарадзілася ў нашым горадзе ў 
1991 году. Пасля першага ўдалага сезо-
ну ўвесну 2006 года, працуе на паказах 
Chanel, Dior, Herm?s, Alexander McQueen, 
Jean Paul Gaultier, Missoni, Versace, Prada, 
Donna Karan, Calvin Klein. З‘явілася на во-
кладцы расійскай версіі часопіса Vogue, 
на сённяшні дзень рэкламуе Hugo Boss, 
Michael Kors, Christian Dior, Lanvin, Yves 
Saint Laurent і Jean-Paul Gaultier.

 Рэдакцыя «Esquire» у даволі 
своеасаблівай манеры тлумачыць, чаму 
спыніла свой выбар на Дзягілевай: «Таму 
што яна адзіная сусветна вядомая мадэль, 
якая пры гэтым выглядае, як Голум».

 Голум - гэта даволі агідны герой 
аповесці «Хобіт, або Туды і зваротна» і 
трылогіі «Уладар Кольцаў» Джона Р. Р. 
Толкіна.

Супрацоўнікамі ДУБАЗ  МУС 
Беларусі перарваны канал пастаўкі 
ў Беларусь наркатычных рэчываў. У 
жыхаркі Віцебску канфіскавана каля 
200 грамаў гераіну.

«У Віцебску затрыманая санітарка 
аднаго з дамоў-інтэрнатаў, у якой 
канфіскавана каля 200 грамаў гераіну», 
паведамілі агенцтву «Інтэрфакс-Захад» 14 
кастрычніка ў праваахоўных органах.

Аператыўна-вышуковыя мерапрыем-
ствы праводзілі супрацоўнікі ДУБАЗ МУС, 
імі перарваны канал пастаўкі наркатыч-
ных рэчываў, адзначылі ў праваахоўных 
органах.

У адносінах да затрыманай жыхаркі 
Віцебску, 1954 года нараджэння, узбуд-
жана крымінальная справа па ч. 3 арт. 
328 «Незаконнае абарачэнне наркатыч-
ных сродкаў, псіхатропных рэчываў і 
прэкурсораў», - паведамілі ў праваахоўных 
органах.

Ян Сведка.

Хто стаіць за 
санітаркай?Кандыдат у прэзыдэнты Ўладзімер Правальскі лічыць, што ягонага брата Юрыя Правальскага выкралі для таго, каб 

перашкодзіць працы ягонай ініцыятыўнай групы.

Юрыя Правальскага, родна-
га брата і сябра ініцыятыўнай 
групы кандыдата ў прэзы-
дэнты Ўладзімера Праваль-
скага, затрымалі ўвечары 15 
кастрычніка, не паведаміўшы 
сваякам прычыны затрыман-
ня. Назаўтра затрыманага 
адпусцілі.

Паводле Ўладзімера Пра-
вальскага, на ягонага брата не 
складалі аніякіх пратаколаў і не 
казалі, што ён нешта парушыў. 
На вуліцы да яго пад’ехала 
міліцэйская машына, і чатыры 
супрацоўнікі, не паказаўшы 
сваіх дакумэнтаў, гвалтам 
адвезлі Ю.Правальскага ў 
Першамайскі РАУС.

Кандыдат у прэзыдэн-
ты напісаў скаргу на імя 
начальніка Першамайскага 
райаддзелу міліцыі. Родным 

заявілі, што Юрый Правальскі 
знаходзіцца ў ізалятары 
часовага ўтрымання, ад-
нак гэтая інфармацыя не 

падцвердзілася. Ля будынка 
РАУС Уладзімер Правальскі 
ўбачыў, як ягонага брата неку-
да выводзяць, прычым затры-

маны паспеў крыкнуць: «Мне 
хочуць зрабіць укол”.

Уладзімер Правальскі 
лічыць, што затрыманне брата 
– гэта імкненне перашкодзіць 
яму ў выбарчай кампаніі, 
бо замест збору подпісаў, 
чацвёра сваякоў – чальцоў 
ініцыятыўнай групы кандыда-
та – займаліся пошукамі Юрыя 
Правальскага. 

Патэнцыйны кандыдат га-
ворыць, што не выключае 
іншых правакацый і спрабуе 
іх пазбегчы. Да прыкладу, ка-
рыстаецца толькі грамадзкім 
транспартам, а не прыватным 
аўто – каб не было падставаў 
спыніць машыну за парушэн-
не правілаў дарожнага руху і 
затрымаць яго самога. 

Паводле “Радыё Свабода”.

“Выкраданне брата – гэта правакацыя супраць мяне” 

Крыж  быў дэман-
таваны ў пачатку 
ліпеня, калі перад 
адноўленым сабо-
рам пачаліся працы. 
Шмат хто з віцяблян 
тады выказаў зане-
пакоенасць лёсам 
адной з гарадскіх 
адметнасцяў. Стала 
вядома пра існаванне 
планаў замены жалез-
нага крыжа на брон-
завы, што многіх абурыла — для Віцебска 
ўсталяваны на зары незалежнасці Беларусі 
крыж стаў ужо гістарычнай каштоўнасцю.

На шчасце яго вярнулі на Успенскую гару 
ў першапачатковым выглядзе. Праўда зда-

лося, што крыж стаў ніжэйшым. Магчыма 
з-за таго, што раней ён быў усталяваны на 
досыць высокі пастамент, магчыма — гэта 
аптычны эфект з-за з’яўлення побач іншых 
больш высокіх пабудоў.

Шматметровы металічны крыж, з якім за амаль два дзесяцігоддзі ў жыхароў 
Віцебска стала асацыявацца Успенская гара, вярнуўся на сваё былое месца.

Па дадзеных перапісу 
2009 году, колькасць 
жыхароў Віцебскай 
вобласці склала 1230,8 
тысячаў чалавек. За 
дзесяць гадоў пасля 
папярэдняга перапісу 
насельніцтва рэгіёна 
паменшылася на 146,3 
тысячаў чалавек. Фактыч-
на знікла насельніцтва 
пяці сельскіх раёнаў, 
бо у большасці сельскіх 
раёнаў яно ужо не вышэй 
28 тысяч з райцэнтрам.

Аднак у самім Віцебску 
колькасць жыхароў 
узрасла на 7,2 тысячаў ча-
лавек і склала на момант 
леташняга перапісу 347,9 
тысячаў чалавек.

У гарадах пражывала 
73% агульнай колькасці 
насельніцтва вобласці. 
Пры гэтым жыхары рэгіёна 
прыкметна пастарэлі: калі 
ў 1999 гаду сярэдні ўзрост 
насельніцтва складаў 38,2 

гады, то ў 2009-м - 40,9 
гадоў. Колькасць асоб ста-
рэйшых за працаздольны 
ўзрост у 1,7 разы перавы-
шае лік асоб маладзей-
шых за гэты век. 

Як паказалі дадзе-
ныя перапісу, у вобласці 
пражывалі 569,1 тысячаў 
мужчынаў і 661,7 тысячаў 
жанчынаў. Адпавед-
на на 1000 мужчынаў 
прыходзілася 1163 жан-
чыны.

Пры гэтым 61% 
мужчынаў і 51% 
жанчынаў знаходзіліся 
ў шлюбе больш за 15 
гадоў. 20% жанчынаў 
з‘яўляліся ўдовамі, звыш 
10% - разведзенымі. 26% 
мужчынаў і 17% жанчынаў 
ніколі не былі сужонцамі. 
З 4% да 6% вырасла коль-
касць пар, чые адносіны 
юрыдычна не аформле-
ныя.

Вырас узровень 

адукацыі жыхароў 
Віцебшчыны: 91% 
насельніцтвы мелі вышэй-
шую, сярэднюю або база-
вую адукацыю (гэта на 7% 
больш, чым у 1999 году). 
3,1 тысячы чалавек (або 
0,3%) у нашай вобласці 
не ўмелі чытаць і пісаць. 
За дзесяцігоддзе лік 
непісьменных скараціўся 
ў 2,4 разы. 

У вобласці пражывалі 
прадстаўнікі 92 
нацыянальнасцяў і 
народнасцяў. Пры гэтым 
беларусамі сябе назвалі 
85% жыхароў, рускімі - 
10%, украінцамі - 1,2%, 
палякамі - каля 1%. 

Беларускую мову 
назвалі роднай 62% 
жыхароў Віцебшчыны. 
Пры гэтым пераважная 
большасць жыхароў 
вобласці (73%) дома 
размаўляюць на рускай 
мове. 

знікла насельніцтВа пяці 
сельскіХ раёнаў

крыж Вярнуўся на 
успенскую Гару

Ураджэнка Віцебска Алена Вініцкая 
устанавіла рэкорд сярод жанчын у ма-
рафоне Дэ-Мойн (Des Moines, Iowa). 
наша змлячка прабегла 42 кіламетры 
195 метраў за 2 гадзіны 41 хвіліну і 
23 секунды, што на 5 секунд хутчэй 
мінулагодняга выніку амерыканкі 
Робін Фрыдман.

Вініцкай 35 гадоў, яна ўдзельнічала ў 150 
марафонах. Вясной гэтага года яна ўжо 
перамагла ў Пітсбургу, а раней — у Сан-
Дыега і Грузіі. Спартоўка мае 6-гадовага 
сына і дачку ўзростам 1 год 9 месяцаў.

14 кастрычніка ільвяняці, які трапіў 
у Віцебскі заапарк, прыйшлося пераа-
долець доўгую дарогу самалётам з 
Калінінграда ў Менск, а затым больш 
за 200 км на таксі са сталіцы на новае 
месца жыхарства.

часопіс 
“Esquire” 
назваў 
віцяблянку 
сэкс-сімвалам 
беларусі

цар звяроў 
ізноў 
атабарыўся 
ў Віцебску

Яго дастаўлялі, як каштоўную пасылку, - 
у вялікай драўлянай скрыні. Суправаджалі 
яго ў дарозе дырэктар Віцебскага заапар-
ка Аляксей Андрэйкаў і ветэрынар Ірына 
Арлова. Дапамогу ў транспартоўцы з 
Менска да Віцебску аказала мясцовае 
аўтатранспартнае прадпрыемства «Таксі-
Блюз». 

 Як паведаміў Аляксей Андрэйкаў, 
ільвяня нарадзіўся ў снежні 2009 гады ў 
Калінінградскім заапарку. А дамоўленасць 
аб яго набыцці ў Віцебскага заапарка 
з‘явілася яшчэ за некалькі месяцаў да яго 
нараджэння. «Пасля вандравання ільвяня 
пачуваецца добра. Аднак на працягу ме-
сяца будзе знаходзіцца на карантыне. 
Затым яго выпусцяць у вальер, дзе яго 
змогуць убачыць наведвальнікі. Хоць 
убачыць яго можна ўжо і цяпер - праз 
акенца. Гэта чыстакроўны леў, на экспарт 
якога ў Беларусь атрымана афіцыйны даз-
вол міжнароднай арганізацыі па гадоўлі і 
продажу жывёл», - распавёў дырэктар 
заапарка. 

 Карміць ільвяня будуць мясам - 
Віцебскі мясакамбінат падарыць яму 1,5 
тоны мяса, а таксама жывым кормам - 
трусамі. Як вядома, леў - жывёла дзікае, і 
жывы корм неабходны яму для нармаль-
нага стрававання. 

 А вось імя ў навасельца пакуль няма. 
Па словах А.Андрэйкова, імя ільвяняці 
дасць дырэктар абутковага прадпры-
емства «Марка» Мікалай Мартынаў, які і 
выдзеліў заапарку некалькі тысячаў эўра 
на набыццё і дастаўку цара звяроў. 

 У адрозненні ад былога ўлюбёнца 
віцебскай публікі Рыгуса, які ўсё свае 
23 гады пражыў у Віцебскім заапарку ў 
ганарлівай адзіноце, у маладога льва 
павінна з‘явіцца «сужонка». Пошукам 
сяброўкі для яго адміністрацыя заапарка 
мае намер заняцца ў найбліжэйшы час. У 
будучыні тут жадаюць атрымаць ад гэтай 
пары нашчадкаў, каб прадаваць яго ў Ра-
сею і Еўропу. 

 Якаў Дрозд.

Уладзімір Правальскі

Віцяблянка 
ўстанавіла 
рэкорд у 
марафоне      
дэ-мойн



№18, КАСТРЫЧнІК 2010 ГоДА3 стар. Поклiч Волi

Лідэр руху «За свабоду» Аляксандр Мілінкевіч расказаў, чаму не павёў людзей на штурм у дзень выбараў 2006 года, якой павінна быць Плошча за-
раз і чаму ён адмовіўся ісці кандыдатам.  

Пасля інтэрв’ю Аляксандр Мілінкевіч 
прызнаўся мне, што кепска спіць начамі, бо 
думае пра тое, як будуць развівацца падзеі 
на Плошчы пасля 19 снежня. Рызыкну 
сцвярджаць, што не так шмат у беларускай 
палітыцы людзей, якія жывуць не толькі 
сённяшнім днём і не толькі сваімі інтарэсамі. 
Мілінкевіч – стратэг, стаер, і, магчыма, таму 
ён вылучаецца на фоне многіх беларускіх 
палітыкаў, што практыкуюць выключна бег 
на кароткія дыстанцыі.
«У жорстка аўтарытарнай краіне зрабіць 

каляровую рэвалюцыю немагчыма»
Цыганкоў: Нярэдка вам (дарэчы ці не 

вельмі) узгадваюць падзеі выбараў 2006 
году. І канкрэтна дзень галасавання 19 
сакавіка, і пазней, падчас Плошчы.. Пыта-
юцца, чаму вы 19 сакавіка не павялі людзей 
на нейкія больш рашучыя дзеянні. Увогуле, 
ці быў тады нейкі план, што рабіць з тымі 
людзьмі, якія прыйдуць на Кастрычніцкую 
плошчу, ці ўсё вырашалася даволі спантан-
на?

Мілінкевіч: Перш за ўсё – я цвёрды 
прыхільнік мірных акцыяў. І тады і сёння я 
лічу, што калі па віне палітыкаў праліваецца 
кроў і гінуць людзі – гэта велізарная траге-
дыя. Я вернік і для мяне жыццё чалавека не 
мае цаны. 

Другое. Якую мэту мы тады ставілі? На 
ўсіх сходах падчас кампаніі я заклікаў люд-
зей на плошчу, каб пратэставаць супраць 
недэмакратычных выбараў, супраць таго, 
што воля людзей не ўлічваецца. Але пытан-
не, ці варта людзей у такім выпадку весці 
на нейкі штурм. Давайце задумаемся, чаго 
мы тады маглі дамагацца штурмам? Мы вы-
датна ведалі, што не набралі 50 працэнтаў 
нават разам з Казуліным. І каб ісці на 
штурм прэзідэнцкага палаца.. для гэтага 
трэба быць перакананым, што ты выйграў 
выбары. Тады ты патрабуеш вызваліць 
гэтае месца. Дарэчы і вядомыя каляро-
выя рэвалюцыі адбываліся пасля таго, як 
апазіцыя атрымлівала электаральную пе-
рамогу.

Па-другое, колькасць людзей для такіх 
акцыяў павінна быць яўна большая. Хаця 
я ганаруся, што на Плошчу выйшла больш 
за 30 тысяч Грамадзянаў. Калі ацэньваць 
тыя падзеі, то і сёння я зрабіў бы тое са-
мае – не павёў бы людзей на штурм. Мы ж 
змагаемся не толькі за ўладу, але і за сэрцы 
людзей. А людзі расцанілі б такія дзеянні як 
радыкалізм, як змаганне выключна за тое, 
каб выкінуць з крэсла аднаго і сесці самім. 
Плошча павінна мець падтрымку большасці 
грамадства. І тое, што мы запрапанавалі 
людзям пасля першага вечара пратэсту 
вярнуцца назаўтра ізноў са сваімі сябрамі, 
з новымі сіламі — не лічу памылкай. На-
мёты ў першы дзень паставіць не ўдалося, 
абсалютная большасць не вытрымала б 
шматгадзіннага начнога стаяння.

Увогуле сёння я цалкам перакананы, што 
ў краіне, жорстка аўтарытарнай як наша, 
у краіне, дзе ў грамадстве пануе страх, 
зрабіць каляровую рэвалюцыю немагчы-
ма. Бо Сербія, Украіна, Грузія – гэта не былі 
дыктатуры, гэта былі кепскія дэмакратыі. Ва 
Украіне, калі выходзілі на Майдан – там ніхто 
не баяўся, там міліцыя іх апякала, кіеўскія 
ўлады дапамагалі ім гукаўзмацненне 
паставіць. 

Я скажу і пра Плошчу, якая можа быць 
на гэтых выбарах. Нельга дапусціць, каб 
яна была радыкальнай. Калі пральецца 
кроў, калі будуць ахвяры – тады, я думаю, 
большасць грамадства згубіць веру ў 
нацыянальна-дэмакратычныя сілы, у тых, 
хто выйдзе на Плошчу пад бел-чырвона-
белымі сцягамі. І на выбарах, якія будуць 
пасля Лукашэнкі, мы будзем мець значна 
менш шанцаў. 

Цыганкоў: Пасля выбараў 2006 году 
вас пачалі, што называецца, «мачыць», 
пры гэтым, пераважна свае. Спачатку вас 
пазбавілі «звання» лідэра дэмакратычных 
сілаў, потым з’явіліся артыкулы кшталту 
«Отбеливатель», дзе вас абвінавачвалі, што 
вы гуляеце на ўладу. Ці вы зараз можаце 
сказаць, хто стаяў за гэтай кампаніяй і для 
чаго яны была разгорнутая? 

Мілінкевіч: Вядома, у палітыцы ёсць на-
туральная канкурэнцыя. Увогуле гэта нар-
мальная з’ява, але канкурэнцыя бруднымі 
метадамі – гэта амаральна і разбуральна. 
Мой рэтынг сёння 12 працэнтаў, знач-
на меншы, чым у час выбараў, але ў тых 
апазіцыянераў, што займаліся чорным 
піярам, ён увогуле на ўзроўні статыстычнай 
памылкі. Мы ўсе прайгралі. Пасля 2006 года 
беларуская апазіцыя зрабіла гістарычную 
памылку. У 2006 годзе быў вобраз моц-
най, аб’яднанай апазіцыі, і гэта вельмі до-
бра ўздзейнічала на наша грамадства і 
на нашых замежных партнёраў. Гэта была 
інвестыцыя не персанальна ў Мілінкевіча, а 
ў беларускую дэмакратыю. Калі на Кангрэсе 
праз год вырашылі, што ўжо адзіны лідэр не 
патрэбны, — гэта была памылка. Не бывае 
ідэальных лідэраў, гэта мог быць і не я, мог 
быць іншы чалавек.

Ну а потым, вядома, ёсць сілы, якія 
працуюць супраць нашай інтэграцыі ў 
Еўропу. І для іх я ў пэўным сэнсе ўвасабляю 
праеўрапейскую арыентацыю. Адтуль і ўся 
гэта спроба дыскрэдытацыі.
«Для мяне не мае сэнсу ісці васемнацца-

тым кандыдатам»
Цыганкоў: Мяркую, усё ж самае галоўнае 

пытанне нашага інтэрв’ю, прынамсі, для 
мяне – чаму вы адмовіліся удзельнічаць 
у гэтых выбарах? Апошнія сацыялагічныя 
апытанні паказалі, што ў вас самы вялікі 
рэйтынг – 12 працэнтаў. Інфармацыйная 
вайна расейскіх СМІ нараджае пэўнае нат-
хненне ў апазіцыйных палітыкаў. Расце 
еўрапейская арыентацыя беларусаў. Усе 
гэтыя фактары ці не прымушаюць вас шка-
даваць пра сваё рашэнне?

Мілінкевіч: Я не пайшоў на выбары не ад 
таго, што я ў адчаі ці збіраюся сыходзіць з 
палітыкі. На гэтых выбарах, якія Лукашэн-
ка робіць чыста тэхнічнымі, ён проста сам 
сябе прызначыць. Дамагчыся электараль-
най перамогі зараз немагчыма. 

Таму я стаўлю сабе стратэгію больш 
доўгатэрміновую, бо гэтымі выбарамі толькі 
пачынаецца сапраўдная барацьба за Бела-
русь. Я спадзяюся, што ў найбліжэйшыя гады 
шмат у чым вырашыцца цывілізацыйны 
лёс Беларусі. Я рыхтуюся да першых дэма-
кратычных выбараў пасля Лукашэнкі. Там 
трэба будзе перамагаць, і гэта будзе самае 
галоўнае змаганне. 

Цыганкоў: Значыць, вы адразу ставіце 
крыж на гэтай кампаніі, што ідзе цяпер? 
Кандыдаты працуюць, тысячы людзей 
збіраюць подпісы, а вы ім кажаце, што 
нічога не будзе?

Мілінкевіч: Гэта вельмі важна, што людзі 
ўдзельнічаюць у выбарах. Я і сёння быў 
на пікеце, і заўтра, я свой палітычны па-
тэнцыял выкарыстоўваю ў гэтай кампаніі. 
Адзінае, я лічу, што для мяне не мае сэнсу 
ісці 18-м кандыдатам і змагацца са сваімі 
партнёрамі па апазіцыі, хто набярэ больш 

працэнтаў: тры ці паўтара. Для маёй 
стратэгіі сённяшні працэнт Ярмошынай не 
важны. Хай з’яўляюцца новыя твары ў бе-
ларускай палітыцы, гэта карысна. Але – не-
магчыма перамагчы ў выбарах, якіх няма, 
дзе не падлічваюцца галасы. 

Цыганкоў: Але ж вы рыхтаваліся ісці 
на выбары. У лістападзе 2009 вы правялі 
Еўрапейскі форум, потым была створана 
кааліцыя Беларускі Незалежніцкі блок, — 
на думку многіх, «пад вас». Потым у гатэлі 
«Еўропа» вы аб’яўляеце пра свой намер ісці 
на прэзідэнцкія выбары. І раптам – такое 
рашэнне. Чаму б вам не сказаць шчыра, 
што вас падвялі партнёры па Блоку, тая ж 
Беларуская Хрысціянская дэмакратыя, якія 
вырашылі, што будуць працаваць не на вас, 
а на свайго кандыдата Рымашэўскага?

Мілінкевіч: Адна з прычын майго 
няўдзелу – сапраўды, у тым, што мне не 
ўдалося аб’яднаць усе палітычныя сілы, што 
стаяць на пазіцыях свабоды, незалежнасці, 
беларускага адраджэння, еўрапейскага 
шляху развіцця. Гісторыя зробіць свой вы-
рак, хто ў гэтым вінаваты, але быў страчаны 
велізарны шанец, каб ужо на гэтых выбарах 
прадэманстраваць, што беларуская на-
цыянальная дэмакратыя можа працаваць 
разам, што яе лідэры – адказныя палітыкі. 
Я веру, што гэтыя выбары стануць пэўным 
урокам для многіх дэмакратаў. 

Мае выбаршчыкі – гэта людзі дэмакра-
тычныя, яны памяркоўныя і любяць Бе-
ларусь, разумеюць, што важна мірным 
шляхам прайсці праз выпрабаванні, што 
нас чакаюць. Вобраз Мілінкевіча – гэта ча-
лавек, які хоча справядлівасці і свабоды, 
які выступае за беларускае адраджэнне і 
еўрапейскую будучыню. Але ён не будзе 
махаць шашкамі, гэта чалавек, які выступае 
за эвалюцыю. Той, хто будзе бліжэй да гэтых 
каштоўнасцей, за таго і прагаласуе «мой» 
электарат. 
«Ісці ў Еўропу праз Маскву немагчыма»

Цыганкоў: Вы казалі, што сёння ў бела-
рускай апазіцыі сфармаваліся два блокі з 
рознай геапалітычнай арыентацыяй. Але 
ці вы сапраўды лічыце, што, напрыклад, 
Саннікава, Някляева ці Раманчука можна 
назваць прарасейскімі кандыдатамі? 

Мілінкевіч: Я не аматар развешваць 
ярлыкі. Але лічу, што нават адзін лозунг 
можа прадэманстраваць шмат чаго. На-
прыклад, Уладзімер Някляеў кажа, што 
ён за інтэграцыю з Расіяй і за партнёр-
ства з Еўропай. Я кажу, што я за партнёр-
ства з Расіяй і за інтэграцыю з Еўропай. 
Гэта велізарная розніца, гэта выбар шляху 
развіцця. Пасля інтэграцыі з Расіяй шанец на 
еўраінтэграцыю, на жыццё па еўрапейскіх 
стандартах, робіцца для нас недасягальна 
далёкім. Вяртацца ў еўрапейскую сям’ю 
праз Маскву не атрымаецца.

Тое, што сёння Расія спрабуе замяніць Лу-
кашэнку на іншага чалавека – гэта яшчэ не 

значыць, што мы стратэгічна можам мець 
аднолькавыя інтарэсы. Тактычна – можам, 
стратэгічна – не. У Расіі свае стратэгічныя 
інтарэсы, у Беларусі – свае. Расія хацела б 
пакінуць нас у зоне свайго дамінуючага 
ўплыву, яна хоча захавацца як цэнтр 
аб’яднання постсавецкіх рэспублік, і быць 
раўнапраўным канкурэнтам Еўрасаюзу. Ці 
трэба нам супрацьстаяць Еўрасаюзу, мы 
мусім быць у цесным партнёрстве, а ў пер-
спектыве і сябрам Еўрасаюзу. Беларускія 
палітыкі павінны перш за ўсё адстойваць 
беларускія інтарэсы.

Цыганкоў: Але ці лічыце вы, што вы-
шэйназваныя мной палітыкі сапраўды 
прарасійскія? Можа, яны проста 
выкарыстоўваюць пэўныя лозунгі ў так-
тычных мэтах, каб атрымаць рэсурсы, 
з’яўленне ў прэсе? А потым, калі прыйдуць 
да ўлады, забудуць пра сваіх спонсараў і 
будуць праводзіць нармальную прабелару-
скую палітыку? 

Мілінкевіч: Я не згодны з такім падыхо-
дам. Ёсць розныя мэты ў тых, хто фінансуе 
палітычныя кампаніі. Гэта пэўны палітычны 
інфантылізм, або двудушша казаць, што 
грошы не пахнуць. Ёсць грошы, за якія, калі 
не выканаеш задання, і галаву адарвуць, а 
нас краіны пазбавіць. Не любыя сродкі мо-
гуць пайсці для дэмакратызацыі Беларусі. 
Заўсёды трэба думаць: тыя людзі, што цябе 
падтрымліваюць – ці іх цікавіць тое самае, 
што і цябе? Я лічу, што тая залежнасць, у 
якую трапляюць людзі, якія бяруць сродкі 
ад актыўных гульцоў у вызначэнні белару-
скага лёсу, павінны задумацца, а што буд-
зе потым. Адказная палітыка не мае права 
жыць толькі сённяшнім днём. 

Цыганкоў: Цяпер часам з’яўляюцца 
такія меркаванні, што Лукашэнка ці не 
меншае зло, чым згуба суверэнітэту. Нека-
торыя шчырыя патрыятычныя людзі нават 
заклікаць аб’яднацца вакол улады. Як вы 
ставіцеся да такой дылемы?

Мілінкевіч: Я катэгарычна адмаўляю 
ідэю, што любы пасля Лукашэнкі будзе леп-
шы за яго. Калі прыйдзе чалавек, які будзе 
абавязаны здаць беларускую эканоміку, 
прыватызаваць яе на карысць адной дзяр-
жавы – то гэты чалавек будзе горшы за Лу-
кашэнку. 

Я цвёрды апанент існуючага рэжы-
му. Я хачу жыць у незалежнай краіне, у 
дэмакратыі і свабодзе, але я не жадаю 
страціць шанец на вяртанне ў еўрапейскую 
сям’ю. І вось тут існуе няпростая дылема. 
Не збіраюся аб’ядноўвацца вакол улады, 
але я бачу, што ёсць моманты, дзе можна 
супрацоўнічаць з уладай дзеля захавання 
незалежнасці і еўрапейскага выбару, увесь 
час адстойваючы нашы нацыянальныя 
інтарэсы. 

Цыганкоў: Вы кажаце – «Калі прыйдзе 
чалавек, які будзе абавязаны здаць бела-
рускую эканоміку, прыватызаваць яе на 
карысць адной дзяржавы – то гэты чала-
век будзе горшы за Лукашэнку». Вы бачыце 
такіх людзей сярод сённяшніх кандыдатаў? 

Мілінкевіч: Людзей, якія б жадалі гэта 
зрабіць, напэўна, няма. Але людзей, якія, 
прыйшоўшы да ўлады, будуць вымушаныя 
гэта рабіць, я бачу. Яны могуць паспры-
яць змене ўлады праз прынцып – «чым 
горш, тым лепей», і могуць пазбавіцца 
інструментаў, каб абараніць суверэнітэт 
Беларусі. Калі будзе холадна і голадна, калі 
будзе вялікі крызіс, рашэнні аб нашым лёсе 
могуць прымацца не ў Беларусі. 

Я нармальна стаўлюся да тых людзей, 
якія сёння ўдзельнічаюць у выбарах. Але 
проста хачу запытацца, ці ўсе яны разуме-
юць тую адказнасць, якую яны бяруць на 
сябе, калі спрабуюць змагацца выключна з 
дыктатурай, забываючы пра незалежнасць. 
Калі гэта будзе незалежнасць, якая будзе 
звязвацца з інтэграцыяй з Расіяй, то я не 
бачу перспектыў для нашага суверэнітэту. 
Я б вельмі хацеў, каб Расія мела тут інтарэс 
дэмакратыі і нашай незалежнасці. Але ця-
пер у яе напэўна іншыя інтарэсы на пер-
шым месцы. 

Віталь Цыганкоў, 
«Свободные новости плюс». 

“Я КАТэГАРЫЧнА АДМАЎЛЯЮ ІДэЮ, ШТо 
ЛЮБЫ ПАСЛЯ ЛУКАШэнКІ БУДЗЕ ЛЕПШ”

Іх Ужо ВоСЕМ
25 кастрычніка кіраўнікі яшчэ 

трох ініцыятыўных груп патэн-
цыйных кандыдатаў у прэзыдэнты 
Беларусі заявілі, што пераадолелі 
бар’ер у 100 тысяч подпісаў. Да 
«пяцёркі» тых, хто раней абвесьціў 
пра гэта, дадаліся Алесь Міхалевіч, 
Мікола Статкевіч і Рыгор Кастусёў. 
Такім чынам, вызначыліся ўжо 
8 прэтэндэнтаў на вышэйшую 
дзяржаўную пасаду.

Паводле Алеся Міхалевіча, хоць 
яго група пераадолела неабходны 
для рэгістрацыі статысячны рубеж, 
прымаць віншаваньні пакуль рана. 
Ён нагадвае, што яшчэ трэба здаць 
лісты ў камісіі, дачакацца вынікаў 
праверак і рэгістрацыі Цэнтравы-
баркамам у якасьці афіцыйнага 
кандыдата ў прэзыдэнты: «Гэта мне 
нагадвае кампутарныя гульні з вы-
хадам на наступны ўзровень. Калі 
на гэтым цябе не забілі, то могуць 
забіць на наступным. Калі не забілі 
на наступным, то могуць забіць праз 

адзін. І гарантавана, што на нейкім 
узроўні дакладна заб’юць».

Разам з тым спадар Міхалевіч 
прызнаецца, што адчуваньне 
задаволенасьці ў яго сёньня ёсьць: 
«Таму што шмат хто ня верыў. Было 
мноства размоваў, што я гэткую 
колькасьць подпісаў не зьбяру. Ка-
манда, канечне, верыла. Інакш бы 
мы 100 тысяч не сабралі. І тое, што 
мы здолелі выйсьці на 100 тысяч, 
гэта насамрэч дасягненьне». 

Раней паведамлялася, што 
больш за 100 тысяч подпісаў было 
сабрана таксама за Аляксандра 
Лукашэнку, Уладзімера Някляе-
ва, Яраслава Раманчука, Андрэя 
Саньнікава і Віктара Цярэшчанку. 

Збор подпісаў пачаўся 30 ве-
расьня і будзе доўжыцца да 29 
кастрычніка ўключна. Ініцыятыўным 
групам для рэгістрацыі кандыдата ў 
прэзыдэнты неабходна сабраць ня 
менш як 100 тысяч подпісаў. 

Уладзімер Глод.

настасся Шамрэй 
Моладзевы лідэр Іван Шыла 

цяпер навучаецца ў Польшчы, але 
пры гэтым ён уваходзіць у дзве 
ініцыятыўныя групы і крытыкуе 
кандыдатаў Саннікава і Някляева.

«нн»: Каго з кандыдатаў вы 
падтрымліваеце і чаму?

ІШ: З усіх кандыдатаў імпануе 
Алесь Міхалевіч. На мой погляд, 
у гэтай выбарчай кампаніі ён мае 
найбольш рэалістычную мэту, якая 
прадвызначае даволі адэкватную 
пазіцыю палітыка. Маю на ўвазе жа-
данне атрымаць досвед арганізацыі 
агульнабеларускай кампаніі, ства-
рэння ўласнага іміджу ўплывовага 
палітыка і, уласна, каманды для на-
ступных прэзідэнцкіх выбараў.

Важна агулам і для нацыянал-
дэмакратычных сілаў мець сваіх 
кандыдатаў, удзельнічаць у выбар-
чай гонцы і набірацца досведу і ў той 
жа момант, засведчыць наяўнасць 
у беларускай палітыцы ў сітуацыі, 
калі важную ролю пачалі адыгра-
ваць сілы, настроеныя на шлях у 
Еўропу праз усходнюю мяжу.

Безумоўна, падтрымліваю і Ры-
гора Кастусёва і разумею, наколькі 
важна новаму кіраўніцтву БНФ 
прадэманстраваць здольнасць 
партыі мець уласнага кандыдата. 
Вядома, хочацца быць ідэалістам-
рамантыкам і з гэтага пункту глед-
жання  Кастусёў ідэальны кандыдат, 
бо подпісы збіраюцца бясплатна. 

Аднак, у той жа момант, ад-
сутнасць рэсурсаў ёсць і мінусам 
кандыдата, бо толькі на грунце 
каштоўнасцяў наўрад ці можна 
мець выканальны план дзеянняў 
на далейшых этапах выбарчай 
кампаніі. Але вельмі добра, што 
кампаніяй займаюцца менавіта ма-
ладыя палітыкі і грамадскія дзеячы. 
Ідэалісты і рамантыкі вучацца вы-
конваць складаныя задачы ў скла-
даных умовах. Для партыі і агулам 
дэмакратычнага руху гэта будзе 
важны здабытак.

«нн»: Вы ўваходзіце ў якую-
небудзь ініцыятыўную групу?

ІШ: З тых прычынаў і ўваходжу 
ў ініцыятыўныя групы гэтых 
палітыкаў. Хоць прапановы былі 
практычна ад усіх вылучэнцаў у 
кандыдаты. Але, на жаль, уваход-
жанне гэтае дэкларатыўнае, бо на 
дадзены момант атрымоўваю аду-
кацыю ў Польшчы.

«нн»: За каго ўжо падпісаліся 
і чаму менавіта за гэтых людзей? 
(калі ўжо былі ў Беларусі канешне 

пасля пачатку збору подпісаў)?
ІШ: Паставіў подпіс толькі 

за Андрэя Саннікава, бо ягоныя 
паплечнікі арганізавалі пікет непас-
рэдна на чыгуначным вакзале і да-
вялося перад ад’ездам іх спаткаць.

Хоць, у прынцыпе, не 
падтрымліваю каардынатара 
Хартыі-97 з многіх прычынаў. Най-
перш — раптоўная змена пазіцыі, 
спадзевы на дэмакратызацыю праз 
Расею, што не было ўласціва яму 
яшчэ два гады таму. Дый агулам 
складаецца ўражанне, што Саннікаў 
робіць усе, каб спадабацца Расеі. 
Мяркую, гэтага яму не ўдасца і пасля 
выбараў давядзецца зноў з надзе-
яй глядзець у ранейшым, заходнім 
кірунку. Дый неяк не разумею, як 
можна прэтэндаваць на тытул дэма-
кратычнага кандыдата, калі кіруеш 
закрытай грамадскай структурай 
невядомымі метадамі 14 год, а ство-
раны пры ёй сайт, хоць і ёсць папу-
лярны, але далёкі ад плюралізму і 
аб’ектыўнасці. Апраўданне такой 
пазіцыі наяўнасцю рэжыму — не 
апраўданне для мяне.

Вядома, з моцных кандыдатаў 
не можна абмінуць Уладзімера 
Някляева. Ён сапраўды мае най-
больш прафесійную і масавую 
каманду. Але, няясная пазіцыі не 
выклікае даверу. Я неаднаразова 
пра гэта гаварыў і нават атрымаў у 
верасні адказ паэта — прыгожыя 
дэкларацыі і абяцанні. Пагаджуся 
з ацэнкай Чалага: «Чалавек можа 
гаварыць пра ўсё, але пры гэтым — 
ні пра што. Пазіцыянавання няма 
ніякага, наогул. Ні аднаго канкрэт-
нага пытання, ні аднаго пэўнага 
адказу, дзе б там ні было». Невядо-
мае паходжанне грошай, татальная 
плата валанцёрам, абыякавасць 
пры рэкрутаванні — тэхнічныя 
моманты, якія сапраўды бянтэ-
жаць. Палітычныя — прызнанне 
Абхазіі, тыя ж спадзевы на дэма-
кратызацыю праз Расею, магчымыя 
інтэграцыйныя праекты з усходнім 
суседам. 

І як я ні стараўся, не бачу палітыка 
ў паэце, на жаль. Менавіта такое 
меркаванне склалася ўлетку пас-
ля сустрэчы з маладафронтаўцамі. 
І такім, на жаль, застаецца. Ды яго 
каманда сёння разам толькі праз 
наяўнасць сродкаў. На заўтра на 
праўду можна будзе і забыцца, калі 
зявіцца іншы трэнд пад шыльдай 
пераменаў у грамадстве і з тымі ж 
коштамі на распаўсюд улётак, на-
прыклад.

добра, што кампаніяй 
займаюцца маладыя

сьцяг — прыкмета пікету 
апазыцыйнага вылучэнца

Першымі нацыянальную 
сымболіку пачалі выкарыстоўваць у 
Віцебску прадстаўнікі ініцыятыўнай 
групы Віталя Рымашэўскага. 
Зьбіральнікі подпісаў выходзяць 
у горад, накінуўшы бел-чырвона-
белыя сьцягі на плечы і замацаваўшы 
іх на грудзёх значыкам з партыйнай 
сымболікай.

Гэткая ж сымболіка ёсьць і ў 
афармленьні пікетаў, падкрэсьлівае 
зьбіральніца подпісаў, віцебская 
каардынатарка партыі БХД Тацяна 
Севярынец: «На блакітным тле 
жоўтая бэтлеемская зорка і надпіс 
„Беларуская Хрысьціянская 
Дэмакратыя“. Гэта ня проста 
назва партыі, гэта яшчэ і слоган 
нашай кампаніі. А сьцяг мы пачалі 
выкарыстоўваць амаль адразу, і 
стаўленьне было рознае. Нехта 
падыходзіў і казаў: „Вось даў бы 
подпіс, але гэты сьцяг ненавіджу, 
таму ня дам!“ Тады я адказваю: „А 
я толькі тады ў вас подпіс вазьму, 
калі вы будзеце да нашага сьцяга 
належным чынам ставіцца!“ 
(сьмяецца). І тлумачу, што гэта наш 
нацыянальны сымбаль. А бывае 
і так, што людзі адразу кажуць: 
слушна, што вы са сьцягам стаіце!»

Нацыянальныя сьцягі на пікетах па 
зборы подпісаў выкарыстоўваюць 
ініцыятыўныя групы Рыгора 
Кастусёва. Адзін з такіх пікетаў 
якраз прайшоў у мінулыя выходныя 
ў Воршы, распавядае мясцовы 
актывіст кампаніі «Праваабаронцы 
за свабодныя выбары» Ігар 
Казьмярчак:

«У мінулыя выходныя на кірмашы 
побач стаялі зьбіральнікі подпісаў 
за Міхалевіча, за Кастусёва і за 
Някляева. Мінакі бачылі тры 

пікеты, але падыходзілі адразу 
да «кастусёўцаў», бы там быў такі 
вялікі бел-чырвона-белы сьцяг. 
Адназначна кожны, хто хацеў 
падпісацца за апазыцыйнага 
кандыдата, кіраваўся адразу туды, 
а потым ужо заўважаў: «Ага, дык тут 
жа можна падпісацца і за кагосьці 
яшчэ!» 

Подпісы за вылучэньне Алеся 
Міхалевіча таксама зьбіраюць 
пад бел-чырвона-белым сьцягам. 
Так было, да прыкладу, у мінулую 
суботу, калі ў горад прыяжджаў сам 
патэнцыйны кандыдат.

Адзін са сьцягоў, пад якім зьбіралі 
подпісы за вылучэньне Міхалевіча, 
цяпер знаходзіцца ў Першамайскім 
РАУС — яго адабралі ў віцебскага 
актывіста Алеся Галаваня, які ладзіў 
пікеты каля Полацкага кірмашу. 
Нацыянальны сьцяг забралі нібыта 
на экспэртызу і паабяцалі вярнуць 
29 кастрычніка — якраз калі збор 
подпісаў скончыцца. На думку 
іншых сябраў ініцыятыўнай групы, 
сьцяг у Алеся Галаваня забралі 
невыпадкова — на кірмашы 
заўжды шмат людзей, і сьцяг адразу 
прыцягваў увагу да «апазыцыйнага» 
пікету, тады як побач стаялі пікеты 
за Аляксандра Лукашэнку.

Дарэчы, у афармленьні гэтых 
пікетаў заўжды выкарыстоўваецца 

цяперашняя дзяржаўная сымболіка 
— сучасны герб і чырвона-зялёны 
сьцяг.

Сьцяг Эўразьвязу можна штодня 
ўбачыць у Полацку на пікеце, дзе 
зьбіраюць подпісы за Андрэя 
Саньнікава.

У Віцебску яго амаль не 
выкарыстоўваюць. Гэтаксама ў 
Полацку пад партыйным сьцягам 
АГП зьбіралі подпісы за вылучэньне 
Яраслава Раманчука. Але гэта была 
прыежджая «група падтрымкі» 
зь Менску. На Віцебшчыне ў 
зьбіральнікаў подпісаў за кандыдата 
ад АГП — толькі пазнавальныя 
накідкі жоўта-лімоннага колеру.

Па чырвоных або белых накідках 
пазнаюць і пікеты ў падтрымку 
Ўладзімера Някляева. Віцебскі 
каардынатар збору подпісаў 
Уладзімер Алексенка кажа, што 
выкарыстаньне нацыянальнай 
сымболікі ініцыятыўная група 
лічыць немэтазгодным:

«Мы ня маем на мэце гаварыць 
цяпер пра нацыянальную 
сымболіку, бо гэта ня мае сэнсу. Калі 
адбудзецца замена рэжыму, тады мы 
будзем пра гэта гаварыць. Цяпер у 
нас няма задачы акцэнтаваць увагу 
на нацыянальнай сымболіцы: наша 
задача — перамагчы на выбарах».

Але самы, бадай што, незвычайны 
сымбаль выкарыстоўваюць 
віцебскія зьбіральнікі подпісаў 
за Мікалая Статкевіча. Эмблема 
эўрапейскіх сацыял-дэмакратаў 
— гэта стылізаваны малюнак 
ружы, заціснутай у далоні. Таму 
зьбіраць подпісы ўдзельнікі пікету 
выходзяць зь вялізнай чырвонай 
штучнай ружай — каля паўтара 
мэтра вышынёй.

Представителей российских 
СМИ принимали в нашей стране 
по системе «Super All Inclusive». 

Как известно, Москва славится 
купеческим размахом при приеме 
гостей. Но в случае с белорусскими 
журналистами, приглашенными на 
встречу с главой президентской ад-
министрации РФ Сергеем Нарышки-
ным, все было скромно и корректно. 
Никто не пытался задобрить «акул 
пера», прибывших в Кремль, никто 
не предлагал оплатить проезд или 
предоставить гостиницу, никто не 
вручал дорогостоящие сувениры. 
Именно так с нашей точки зрения и 
должны строиться отношения меж-
ду чиновниками и журналистами.

Но совсем иначе себе это пред-
ставляют белорусские власти. Кор-
респондент «Липецкой газеты» 
Софья Вобликова рассказала «Бел-
газете», какой прием был оказан 100 
российским журналистам, приехав-
шим в Минск на пресс-конференцию 
Александра Лукашенко. Вот не-
сколько цитат:

«Прием российской прессы был 
организован на высшем уровне… 
Речь шла даже не о том, чтобы опла-
тить проезд, а о полном матери-
альном обеспечении – и жильем, и 
питанием. Причем не только на тер-
ритории Беларуси: те, кто приезжал 
в Москву из отдаленных регионов 
России, уже с утра (из Москвы мы 
уезжали вечером) могли приехать 

в белорусское посольство – там их 
размещали в номере и обеспечива-
ли питанием…»

«При желании можно было не по-
тратить вообще ни копейки. Когда я 
собиралась в Беларусь, то спросила 
у коллег из редакции, которые были 
в таком пресс-туре до меня: «Сколь-
ко денег брать, чтобы чувствовать 
себя комфортно?» И мне ответили: 
«Вообще можно не брать ни копей-
ки». Когда они приехали в Беларусь 
и обменяли российские рубли на 
белорусские, то в конце поездки 
им пришлось всё менять обратно. 
Нигде в Беларуси мы ни за что не 
платили – ни за проезд, ни за про-
живание…»

«Мы останавливались в гостинице 
«Планета». Когда ехали, то сомнева-
лись насчет жилья, но на месте всех 
расселили по одному человеку. Но-
мера, правда, были не у всех одно-
местные, я, например, жила в двух-
местном номере, но жила там одна. 
Номер был хороший, со всеми удоб-
ствами…»

«На предприятиях, само собой, 
[дарили] альбомы о производстве, 
еще какую-то печатную продукцию. 
На кондитерской фабрике – сладкие 
подарки, конфеты. После встречи 
с мэром Минска – фотоальбомы… 
После встречи с Лукашенко – от-
дельный набор подарков, в котором 
была и водка от президента в по-
дарочной упаковке. Еще подарили 

куклу, какие-то другие сувениры… 
В итоге, когда мы уезжали, это все 
было очень тяжело везти, а бросать 
было жалко…»

Вобликова также рассказала, что 
накануне поездки коллеги преду-
преждали ее, что пресс-туры в Бе-
ларусь губительно сказываются на 
фигуре. И действительно столы ло-
мились от яств, начиная с драников 
и заканчивая икрой.

В общем, представителей россий-
ских СМИ принимали в Беларуси 
по системе «Super All Inclusive». Как 
можно охарактеризовать подобные 
вещи? Восхищаясь гостеприимно-
стью белорусских властей, Воблико-
ва сама проговаривается: «Подоб-
ный подход, конечно, подкупал…»

Действительно, по существу речь 
идет о подкупе журналистов из со-
седней страны, которых пригла-
шают в Беларусь, кормят-поят до 
отвала, возят по лучшим предпри-
ятиям страны, а в финале сам гла-
ва государства дает многочасовую 
конференцию для них. После этого 
абсолютное большинство участни-
ков пресс-тура, вернувшись домой, 
строчит восторженные статьи об 
Александре Лукашенко. Вот только 
почему этот «банкет» оплачивается 
из карманов белорусских налого-
плательщиков?!

Кирилл Букин.

как В беларуси подкупали 
российскиХ журналистоВ


